
Jambudvipavarnanam in Brahmandamahapurana

ப்³ரஹ்மாண்ட³மஹாபுராணாந்தர்க³தே ஜம்பூ³த்³வீபவர்ணநம்

ஸூத உவாச -

மத்⁴யே ஹிமவத: ப்ரு’ஷ்டே²கைலாஸோ நாம பர்வத: ।
தஸ்மிந்நிவஸதி ஶ்ரீமாந்குபே³ர:ஸஹ ராக்ஷஸை: ॥ 1॥
அப்ஸரோநுசரோ ராஜா மோத³தே ஹ்யலகாதி⁴ப: ।
கைலாஸபாதா³த்ஸம்பூ⁴தம் புண்யம் ஶீதஜலம் ஶுப⁴ம் ॥ 2॥
மத³ம் நாம்நா குமுத்³வத்தத்ஸரஸ்தூத³தி⁴ஸந்நிப⁴ம் ।
தஸ்மாத்³தி³வ்யாத்ப்ரப⁴வதி நதீ³ மந்தா³கிநீ ஶுபா⁴ ॥ 3॥
தி³வ்யம் ச நந்த³நவநம் தஸ்யாஸ்தீரே மஹத்³வநம் ।
ப்ராகு³த்தரேண கைலாஸாத்³தி³வ்யம் ஸர்வௌஷதி⁴ம் கி³ரிம் ॥ 4॥
ரத்நதா⁴துமயம் சித்ரம் ஸப³லம் பர்வதம் ப்ரதி ।
சந்த்³ரப்ரபோ⁴ நாம கி³ரி:ஸுஶுப்⁴ரோ ரத்நஸந்நிப:⁴ ॥ 5॥
தஸ்ய பாதே³ மஹத்³தி³வ்யம் ஸ்வச்சோ²த³ம் நாம தத்ஸர: ।
தஸ்மாத்³தி³வ்யாத்ப்ரப⁴வதி ஸ்வச்சோ²தா³ நாம நிம்நகா³ ॥ 6॥
தஸ்யாஸ்தீரே மஹத்³தி³வ்யம் வநம் சைத்ரரத²ம் ஶுப⁴ம் ।
தஸ்மிந் கி³ரௌ நிவஸதி மணிப⁴த்³ர:ஸஹாநுக:³ ॥ 7॥
யக்ஷஸேநாபதி: க்ரூரோ கு³ஹ்யகை: பரிவாரித:
புண்யா மந்தா³கிநீ சைவ நதீ³ஸ்வச்சோ²த³கா ச யா ॥ 8॥
மஹீமண்ட³லமத்⁴யேந ப்ரவிஷ்டே தே மஹோத³தி⁴ம் ।
கைலாஸாத்³த³க்ஷிணே ப்ராச்யாம் ஶிவஸத்த்வௌஷதி⁴ம் கி³ரிம் ॥ 9॥
மந: ஶிலாமயம் தி³வ்யம் சித்ராங்க³ம் பர்வதம் ப்ரதி ।
லோஹிதோ ஹேமஶ‍்ரு’ங்க³ஶ்ச கி³ரி:ஸூர்யப்ரபோ⁴ மஹாந் ॥ 10॥
தஸ்ய பாதே³ மஹத்³தி³வ்யம் லோஹிதம் நாம தத்ஸர: ।
தஸ்மாத்புண்ய: ப்ரப⁴வதி லௌஹித்ய:ஸ நதோ³ மஹாந் ॥ 11॥

தே³வாரண்யம் விஶோகம் ச தஸ்ய தீரே மஹத்³வநம் ।
தஸ்மிந்கி³ரௌ நிவஸதி யக்ஷோ மணித⁴ரோ வஶீ ॥ 12॥
ஸௌம்யை:ஸுதா⁴ர்மிகைஶ்சைவ கு³ஹ்யகே பரிவாரித: ।
கைலாஸாத்³த³க்ஷிணே பார்ஶ்வே க்ரூரஸத்த்வௌஷதி⁴ர்கி³ரி: ॥ 13॥
வ்ரு’த்ரகாயாத்கிலோத்பந்நமஞ்ஜநம் த்ரிககும் ப்ரதி ।
ஸர்வதா⁴துமயஸ்தத்ர ஸுமஹாந்வைத்³யுதோ கி³ரி: ॥ 14॥
தஸ்ய பாதே³ஸர: புண்யம் மாநஸம் ஸித்³த⁴ஸேவிதம் ।
தஸ்மாத்ப்ரப⁴வதே புண்யா ஸரயூர்லோகவிஶ்ருதா ॥ 15॥
தஸ்யாஸ்தீரே வநம் தி³வ்யம் வைப்⁴ராஜம் நாம விஶ்ருதம் ।
குபே³ராநுசரஸ்தத்ர ப்ரஹேதிதநயோ வஶீ ॥ 16॥
ப்³ரஹ்மபிதோ நிவஸதி ராக்ஷஸோऽநந்தவிக்ரம: ।
அந்தரிக்ஷசரைர்கோ⁴ரைர்யாதுதா⁴நஶதைர்வ்ரு’த: ॥ 17॥
அபரேண து கைலாஸாத்புண்யஸத்த்வௌஷதி⁴ர்கி³ரி: ।
அருண: பர்வதஶ்ரேஷ்டோ² ருக்மதா⁴துமய: ஶுப:⁴ ॥ 18॥
ப⁴வஸ்ய த³யித:ஶ்ரீமாந்பர்வதோ மேக⁴ஸந்நிப:⁴ ।
ஶதகௌம்ப⁴மயை: ஶுப்⁴ரை: ஶிலாஜாலை:ஸமாவ்ரு’த: ॥ 19॥
ஶாதஸங்க்²யைஸ்தாபநீயை: ஶ‍்ரு’ங்கை³ர்தி³வமிவோல்லிக²ந் ।
முஞ்ஜவாம்ஸ்து மஹாதி³வ்யோ து³ர்க:³ஶைலோ ஹிமாஞ்சித: ॥ 20॥
தஸ்மிந்கி³ரௌ நிவஸதி கி³ரீஶோ தூ⁴ம்ரலோசந: ।
தஸ்ய பாதா³த்ப்ரப⁴வதி ஶைலோத³ம் நாம தத்ஸர: ॥ 21॥
தஸ்மாத்ப்ரப⁴வதே புண்யா ஶிலோதா³ நாம நிம்நகா³ ।
ஸா சக்ஷு:ஸீதயோர்மத்⁴யே ப்ரவிஷ்டா லவணோத³தி⁴ம் ॥ 22॥
தஸ்யாஸ்தீரே வநம் தி³வ்யம் விஶ்ருதம் ஸுரபீ⁴தி வை ।
ஸவ்யோத்தரேண கைலாஸாச்சி²வ:ஸத்த்வௌஷதி⁴ர்கி³ரி: ॥ 23॥
கௌ³ரம் நாம கி³ரிஶ்ரேஷ்ட²ம் ஹரிதாலமயம் ப்ரதி ।
ஹிரண்யஶ‍்ரு’ங்க:³ஸுமஹாந் தி³வ்யோ மணிமயோ கி³ரி: ॥ 24॥
தஸ்ய பாதே³ மஹத்³தி³வ்யம் ஶுப⁴ம் காஞ்சநவாலுகம்
ரம்யம் பி³ந்து³ஸரோ நாம யத்ர ராஜா ப⁴கீ³ரத:² ॥ 25॥

க³ங்கா³நிமித்தம் ராஜர்ஷிருவாஸ ப³ஹுலா:ஸமா: ।
தி³வம் யாஸ்யந்தி தே புர்வே க³ங்கா³தோயபரிப்லுதா: ॥ 26॥
மதீ³யா இதி நிஶ்சித்ய ஸமாஹிதமநா: ஶிவே ।
தத்ர த்ரிபத²கா³ தே³வீ ப்ரத²மம் து ப்ரதிஷ்டி²தா ।
ஸோமபாதா³த்ப்ரஸூதா ஸா ஸப்ததா⁴ ப்ரதிபத்³யதே ॥ 27॥
யூபா மணிமயாஸ்தத்ர விததாஶ்ச ஹிரண்மயா: ।
தத்ரேஷ்ட்வா து க³த:ஸித்³தி⁴ம் ஶக்ர:ஸர்வை:ஸுரை:ஸஹ ॥ 28॥
தி³வி ச்சா²யாபதோ² யஸ்து அநுநக்ஷத்ரமண்ட³ல: ।
த்³ரு’ஶ்யதே பா⁴ஸ்வரோ ராத்ரௌ தே³வீ த்ரிபத²கா³ து ஸா ॥ 29॥
அந்தரிக்ஷம் தி³வம் சைவ பா⁴வயந்தீ ஸுராபகா³ ।
ப⁴வோத்தமாங்கே³ பதிதா ஸம்ருத்³தா⁴ யோக³மாயயா ॥ 30॥
தஸ்யா யே பி³ந்த³வ: கேசித் க்ருத்³தா⁴யா: பதிதா பு⁴வி ।
க்ரு’தம் து தைர்பி³ந்து³ஸரஸ்ததோ பி³ந்து³ஸர:ஸ்ம்ரு’தம் ॥ 31॥
ததோ நிருத்³தா⁴ ஸா தே³வீ ப⁴வேந ஸ்மயதா கில ।
சிந்தயாமாஸ மநஸா ஶங்கரக்ஷேபணம் ப்ரதி ॥ 32॥
பி⁴த்த்வா விஶாமி பாதாலம் ஸ்ரோதஸாக்³ரு’ஹ்ய ஶங்கரம் ।
ஜ்ஞாத்வா தஸ்யா அபி⁴ப்ராயம் க்ரூரம் தே³வ்யாஶ்சிகீர்ஷிதம் ॥ 33॥
திரோபா⁴வயிதும் பு³த்³தி⁴ராஸீத³ங்கே³ஷு தாம் நதீ³ம் ।
தஸ்யாவலேபம் ஜ்ஞாத்வா து நத்³யா:க்ருத்³த⁴ஸ்து ஶங்கர: ॥ 34॥
ந்யருணாச்ச ஶிரஸ்யேநாம் வேகே³ந பததீம் பு⁴வி ।
ஏதஸ்மிந்நேவ காலே து த்³ரு’ஷ்ட்வா ராஜாநமக்³ரத: ॥ 35॥
த⁴மநீஸந்ததம் க்ஷீணம்க்ஷுத⁴யா வ்யாகுலேந்த்³ரியம் ।
அநேந தோஷிதஶ்சாஹம் நத்³யர்த²ம் பூர்வமேவ து ॥ 36॥
பு³த்³தா⁴ऽஸ்ய வரதா³நம் ச கோபம் நியதவாம்ஸ்து ஸ: ।
ப்³ரஹ்மணோ வசநம் ஶ்ருத்வா தா⁴ரய ஸ்வர்ணதீ³மிதி ॥ 37॥
ததோ விஸர்ஜயாமாஸ ஸம்ருத்³தா⁴ம் ஸ்வேந தேஜஸா ।
நதீ³ம் ப⁴கீ³ரத²ஸ்யார்தே² தபஸோக்³ரேண தோஷித: ॥ 38॥

ததோ விஸ்ரு’ஜ்யமாநாயா:ஸ்ரோதஸ்தத்ஸப்ததா⁴ க³தம் ।
திஸ்ர: ப்ராசீபி⁴முக²ம் ப்ரதீசீம் திஸ்ர ஏவ து ॥ 39॥
நத்³யா:ஸ்ரோதஸ்து க³ங்கா³யா: ப்ரத்யபத்³யத ஸப்ததா⁴ ।
நலிநீ ஹ்லாதி³நீ சைவ பாவநீ சைவ ப்ராச்யகா:³ ॥ 40॥
ஸீதா சக்ஷுஶ்ச ஸிந்து⁴ஶ்ச ப்ரதீசீம் தி³ஶமாஸ்தி²தா: ।
ஸப்தமீ த்வந்வகா³த்தாஸாம் த³க்ஷிணேந ப⁴கீ³ரத²ம் ॥ 41॥
தஸ்மாத்³பா⁴கீ³ரதீ² யா ஸா ப்ரவிஷ்டா லவணோத³தி⁴ம் ।
ஸப்தைதா பா⁴வயந்தீத³ம் ஹிமாஹ்வம் வர்ஷமேவ து ॥ 42॥
ப்ரஸூதா:ஸப்த நத்³யஸ்தா: ஶுபா⁴ பி³ந்து³ஸரோத்³ப⁴வா: ।
நாநாதே³ஶாந்ப்லாவயந்த்யோ ம்லேச்ச²ப்ராயாம்ஸ்து ஸர்வஶ: ॥ 43॥
உபக³ச்ச²ந்தி தா:ஸர்வா யதோ வர்ஷதி வாஸவ: ।
ஶிலீந்த்⁴ராந்குந்தலாம்ஶ்சீநாந்ப³ர்ப³ராந்யவநாந்த்⁴ரகாந் ॥ 44॥
புஷ்கராம்ஶ்ச குலிந்தா³ம்ஶ்ச அஞ்சோலத்³விசராஶ்ச யே ।
க்ரு’த்வா த்ரிதா⁴ ஸிம்ஹவந்தம் ஸீதாऽகா³த்பஶ்சிமோத³தி⁴ம் ॥ 45॥
அத² சீநமரூம்ஶ்சைவ தாலாம்ஶ்ச மஸமூலிகாந் ।
ப⁴த்³ரா ஸ்தும்ஷாராँல்லாம்யாகாந்பா³ஹ்லவாந்பாரடாந்க²ஶாந் ॥ 46॥
ஏதாஞ்ஜநபதா³ம்ஶ்சக்ஷு: ப்லாவயந்தீ க³தோத³தி⁴ம் ।
த³ரதா³ம்ஶ்ச ஸகாஶ்மீராந் கா³ந்த⁴ராந் ரௌரஸாந் குஹாந் ॥ 47॥
ஶிவஶைலாநிந்த்³ரபதா³ந்வஸதீஶ்ச விஸர்ஜமாந் ।
ஸைந்த⁴வாவ்ரந்த்⁴ரகரகாஞ்ச²மடா²பீ⁴ரரோஹகாந் ॥ 48॥
ஶுநாமுகா²ம்ஶ்சோர்த்³த்⁴வமரூந்ஸிந்து⁴ரேதாந்நிஷேவதே ।
க³ந்த⁴ர்வகிந்நராந்யக்ஷாந்ரக்ஷோவித்³யாத⁴ரோரகா³ந் ॥ 49॥
கலாபக்³ராமகாம்ஶ்சைவ பாரதா³ம்ஸ்தத்³க³ணாந் க²ஶாந் ।
கிராதாம்ஶ்ச புலிந்தா³ம்ஶ்ச குரூந் ஸப⁴ரதாநபி ॥ 50॥
பஞ்சாலாந்காஶிமத்ஸ்யாம்ஶ்ச மக³தா⁴ங்கா³ம்ஸ்ததை²வ ச ।
ஸுஹ்மோத்தராம்ஶ்ச வங்கா³ம்ஶ்ச தாம்ரலிப்தாம்ஸ்ததை²வ ச ॥ 51॥
ஏதாஞ்ஜநபதா³ந்மாந்யாந்க³ங்கா³ பா⁴வயதே ஶுபா⁴ந் ।
தத: ப்ரதிஹதா விந்த்⁴யாத்ப்ரவிஷ்டா லவணோத³தி⁴ம் ॥ 52॥

ததஶ்ச ஹ்லாதி³நீ புண்யா ப்ராசீமபி⁴முகா² யயௌ ।
ப்லாவயந்த்யுபபா⁴கா³ம்ஶ்ச நைஷதா⁴ம்ஶ்ச த்ரிக³ர்தகாந் ॥ 53॥
தீ⁴வராந்ரு’ஷிகாம்ஶ்சைவ ததா² நீலமுகா²நபி ।
கேகராநௌஷ்டகர்ணாம்ஶ்ச கிராதாநபி சைவ ஹி ॥ 54॥
காலோத³ராந்விவர்ணாம்ஶ்ச குமாராந்ஸ்வர்ணபூ⁴மிகாந் ।
ஆமண்ட³லம் ஸமுத்³ரஸ்ய திரோபூ⁴தாம்ஶ்ச பூர்வத: ॥ 55॥
ததஸ்து பாவநீ சாபி ப்ராசீமேவ தி³ஶம் யயௌ ।
ஸுபதா²ந்ப்லாவயந்தீஹ த்விந்த்³ரத்³யும்நஸரோபி ச ॥ 56॥
ததா² க²ரபதா²ம்ஶ்சைவ வேத்ரஶங்குபதா²நபி ।
மத்⁴யதோஜாநகிமதோ²குத²ப்ராவரணாந்யயௌ ॥ 57॥
இந்த்³ரத்³வீபஸமுத்³ரம் து ப்ரவிஷ்டாம் லவணோத³தி⁴ம் ।
ததஸ்து நலிநீ ப்ராயாத் ப்ராசீமாஶாம் ஜவேந து ॥ 58॥
தோமராந்பா⁴வயந்தீஹ ஹம்ஸமார்கா³ந்ஸஹைஹயாந் ।
பூர்வாந்தே³ஶாம்ஶ்ச ஸேவந்தீ பி⁴த்த்வா ஸா ப³ஹுதா⁴கி³ரீந் ॥ 59॥
கர்ணப்ராவரணாந்ப்ராப்ய ஸங்க³த்யா ஶ்வமுகா²நபி ।
ஸிகதாபர்வதமரும் க³த்வா வித்³யாத⁴ராந்யயௌ ॥ 60॥
நக³மண்ட³லமத்⁴யேந ப்ரவிஷ்டா லவணோத³தி⁴ம் ।
தாஸாம் நத்³யுபநத்³யஶ்ச ஶதஶோऽத²ஸஹஸ்ரஶ: ॥ 61॥
உபக³ச்ச²ந்தி தா:ஸர்வா யதோ வர்ஷதி வாஸவ: ।
வஸ்வௌகஸாயாஸ்தீரே து வநம் ஸுரபி⁴ விஶ்ருதம் ॥ 62॥
ஹிரண்யஶ‍்ரு’ங்கே³ வஸதி வித்³வாந்கௌபே³ரகோ வஶீ ।
யஜ்ஞோபேதஶ்ச ஸுமஹாநமிதௌஜா:ஸுவிக்ரம: ॥ 63॥
தத்ரத்யைஸ்தை: பரிவ்ரு’தோ வித்³வத்³பி⁴ர்ப்³ரஹ்மராக்ஷஸை: ।
குபே³ராநுசரா ஹ்யேதே சத்வாரஸ்து ஸமா:ஸ்ம்ரு’தா: ॥ 64॥
ஏவமேவ து விஜ்ஞேயா ரு’த்³தி: ⁴ பர்வதவாஸிநாம் ।
பரஸ்பரேண த்³விகு³ணா த⁴ர்மத: காமதோऽர்த²த: ॥ 65॥
ஹேமகூடஸ்ய ப்ரு’ஷ்டே² து வர்சோவந்நாமத:ஸர: ।

மநஸ்விநீ ப்ரப⁴வதி தஸ்மாஜ்ஜ்யோதிஷ்மதீ ச யா ॥ 66॥
அவகா³டே⁴ ஹ்யுப⁴யத:ஸமுத்³ரௌ பூர்வபஶ்சிமௌ ।
ஸரோ விஷ்ணுபத³ம் நாம நிஷதே⁴ பர்வதோத்தமே ॥ 67॥
தஸ்மாத்³த்³வயம் ப்ரப⁴வதி கா³ந்த⁴ர்வீ நாகுலீ ச தை: ।
மேரோ: பார்ஶ்வாத்ப்ரப⁴வதி ஹ்ரத³ஶ்சந்த்³ர ப்ரபோ⁴ மஹாந் ॥ 68॥
தத்ர ஜம்பூ³நதீ³ புண்யா யஸ்யா ஜாம்பூ³நத³ம் ஸ்ம்ரு’தம் ।
பயோத³ம் து ஸரோ நீலே ஸுஶுப்⁴ரம் புண்ட³ரீகவத் ॥ 69॥
புண்ட³ரீகா பயோதா³ ய தஸ்மாந்நத்³யௌ விநிர்க³தே ।
ஶ்வேதாத்ப்ரவர்த்ததே புண்யம் ஸரயூர்மாநஸாத்³த்⁴ருவம் ॥ 70॥
ஜ்யோத்ஸ்நா ச ம்ரு’க³காமா ச தஸ்மாத்³த்³வே ஸம்ப³பூ⁴வது: ।
ஸர:குருஷு விக்²யாதம் பத்³மமீநத்³விஜாகுலம் ॥ 71॥
ருத்³ர காந்தமிதி க்²யாதம் நிர்மிதம் தத்³ப⁴வேந து ।
அந்யே சாப்யத்ர விக்²யாதா: பத்³மமீநத்³விஜாகுலா: ॥ 72॥
நாம்நா ஹ்ரதா³ ஜயா நாம த்³வாத³ஶோத³தி⁴ஸந்நிபா:⁴ ।
தேப்⁴ய: ஶாந்தா ச மாத்⁴வீ ச த்³வே நத்³யௌ ஸம்ப³பூ⁴வது: ॥ 73॥
யாநி கிம்புருஷாத்³யாநி தேஷு தே³வோ ந வர்ஷதி ।
உத்³பி⁴தா³ந்யுத³காந்யத்ர ப்ரவஹந்தி ஸரித்³வரா: ॥ 74॥
ரு’ஷபோ⁴ து³ந்து³பி⁴ஶ்சைவ தூ⁴ம்ரஶ்ச ஸுமஹாகி³ரி: ।
பூர்வாயதா மஹாபர்வா நிமக்³நா லவணாம்ப⁴ஸி ॥ 75॥
சந்த்³ர: காகஸ்ததா² த்³ரோண:ஸுமஹாந்த: ஶிலோச்சயா: ।
உத³க்³யாதா உதீ³ச்யாந்தா அவகா³டா⁴ மஹோத³தி⁴ம் ॥ 76॥
ஸோமகஶ்ச வராஹஶ்ச நாரத³ஶ்ச மஹீத⁴ர: ।
ப்ரதீச்யாமாயதாஸ்தே வை ப்ரவிஷ்டா லவணோத³தி⁴ம் ॥ 77॥
சக்ரோ ப³லாஹகஶ்சைவ மைநாகோ யஶ்ச பர்வத: ।
ஆயதாஸ்தே மஹாஶைலா:ஸமுத்³ரம் த³க்ஷிணம் ப்ரதி ॥ 78॥
சக்ரமைநாகயோர்மத்⁴யே விதி³ஶம் த³க்ஷிணாம் ப்ரதி ।
தத்ர ஸம்வர்த்தகோ நாம ஸோऽக்³நி: பிப³தி தஜ்ஜலம் ॥ 79॥

நாம்நா ஸமுத்³ரவாஸஸ்துஔர்வ:ஸ வட³வாமுக:² ।
த்³வாத³ஶைதே ப்ரவிஷ்டா ஹி பர்வதா லவணோத³தி⁴ம் ॥ 80॥
மஹேந்த்³ர ப⁴யவித்ரஸ்தா: பக்ஷச்சே²த³ப⁴யாத்புரா ।
யதே³தத்³த்³ரு’ஶ்யதே சந்த்³ரே ஶ்வேதே க்ரு’ஷ்ணஶஶாக்ரு’தி ॥ 81॥
பா⁴ரதஸ்ய து வர்ஷஸ்ய பே⁴தா³ஸ்தே நவ கீர்த்திதா: ।
இஹோதி³தஸ்ய த்³ரு’ஶ்யந்தே யதா²ந்யேऽந்யத்ர சோதி³தே ॥ 82॥
உத்தரோத்தரமேதேஷாம் வர்ஷமுத்³தி³ஶ்யதே கு³ணை: ।
ஆரோக்³யாயு: ப்ரமாணாநாம் த⁴ர்மத: காமதோऽர்த²த: ॥ 83॥
ஸமந்விதாநி பூ⁴தாநி புண்யைரேதைஸ்து பா⁴க³ஶ: ।
வஸந்தி நாநாஜாதீநி தேஷு வர்ஷேஷு தாநி வை ।
இத்யேஷா தா⁴ரயந்தீத³ம் ப்ரு’த்²வீ விஶ்வம் ஜக³த்ஸ்தி²தம் ॥ 84॥
॥ இதி ப்³ரஹ்மாண்ட³மஹாபுராணே ஜம்பூ³த்³வீபவர்ணநம் ॥
॥ ப்³ரஹ்மாண்ட³மஹாபுராணம் । வாயுப்ரோக்தம் பூர்வபா⁴க:³ ।அநுஷங்க³பாத:³ - 2।
அத்⁴யாய: 18 - ஜம்பூ³த்³வீபவர்ணநம் ॥

.. brahmANDamahApurANam . vAyuproktaM pUrvabhAgaH . anuSha NgapAdaH - 2.

adhyAyaH 18 - jambUdvIpavarNanam ..

Notes:

BrahmāṇḍaMahā-Purāṇa ப்³ரஹ்மாண்ட³மஹாபுராண ; in this chapter has the description

about the continent Jambūdvīpa ஜம்பூ³த்³வீப that has Bhāratavarṣa பா⁴ரதவர்ஷ as one

of it’s subcontinent. Mount Kailāsa கைலாஸ ஶைல is described along with the story

that involves śiva ஶிவ, Bhagīratha ப⁴கீ³ரத² and manifestation of River Gaṅgā க³ங்கா³.

